
MA’NAVIY YETUKLIK SARI: 
JADID ADABIYOTINING O‘RNI

Abdullayev	Ro‘zimuxammad	Akramjon	o‘g‘li
Farg‘ona	davlat	universiteti	tadqiqotchisi

ORCID: 0009-0001-0197-8145
Annotatsiya:	Ushbu	maqolada	 talabalarning	ma’naviy	kompetentligini	 rivojlantirishda	 jadid	pedagogikasining	o‘rni	 va	
mazmuni	tahlil	qilingan.	Jadid	ma’rifatparvarlarining	ta’limtarbiya	yo‘nalishida	yozgan	ko‘plab	asarlari,	ularning	mazmun	
mohiyati,	 yosh	 avlod	 ongiga	 singdirish	 usullari	 va	 talabalarda	 ma’naviy	 dunyoqarashni	 boyitish	 imkoniyatlari	 ko‘rib	
chiqilgan.	Shuningdek,	vatanparvarlik,	shukronalik,	mehnatsevarlik,	muhabbat,	ezgulik,	vijdon,	burch,	adolat,	ornomus,	
e’tiqod,	sadoqat	kabi	axloqiy	kategoriyalarni	shakllantirish	masalasi	yoritilgan.	Ushbu	fazilatlarga	ega	bo‘lgan	yoshlar	har	
qanday	vaziyatda	sog‘lom	fikrlash	qobiliyatiga	ega	bo‘lib,	milliy	va	umuminsoniy	qadriyatlar	–	ma’naviy	meros,	urfodat	va	
an’analarga	nisbatan	chuqur	hurmat	bilan	yondashadi.

Kalit so‘zlar:	talabalar,	ma’naviyat,	axloq,	kompetentlik,	metod,	shakl,	vosita,	jadid	pedagogikasi.
Abstract:	This	article	analyzes	the	role	and	significance	of	Jadid	pedagogy	in	developing	students’	spiritual	competence.	
It	examines	numerous	works	written	by	Jadid	enlighteners	 in	the	field	of	education	and	upbringing,	emphasizing	their	
content,	essence,	and	the	ways	of	instilling	these	values	in	the	younger	generation	to	enrich	their	spiritual	worldview.	As	a	
result,	the	article	addresses	the	development	of	moral	categories	such	as	patriotism,	gratitude,	diligence,	love,	kindness,	
conscience,	duty,	 justice,	honor,	 faith,	and	 loyalty	among	students.	Young	people	who	possess	these	qualities	will	be	
capable	of	rational	thinking	in	any	situation	and	will	show	respect	for	spiritual	heritage,	customs,	and	traditions,	which	are	
regarded	as	national	and	universal	values.

Key words:	students,	spirituality,	morality,	competence,	method,	form,	means,	Jadid	pedagogy.
Аннотация:	В	данной	статье	проанализированы	роль	и	содержание	джадидской	педагогики	в	процессе	развития	
духовной	компетентности	студентов.	Рассматривается	содержание	многочисленных	произведений	джадидских	
просветителей,	написанных	в	области	образования	и	воспитания,	а	 также	их	внедрение	в	 сознание	молодого	
поколения	с	целью	обогащения	духовного	мировоззрения.	В	результате	акцент	сделан	на	формирование	у	сту
дентов	 таких	 нравственных	 качеств,	 как	 патриотизм,	 благодарность,	 трудолюбие,	 любовь,	 доброта,	 совесть,	
долг,	справедливость,	честь,	вера	и	преданность.	Молодёжь,	обладающая	вышеуказанными	качествами,	будет	
способна	 к	 здравому	мышлению	в	различных	жизненных	ситуациях	и	будет	проявлять	 уважение	 к	духовному	
наследию,	обычаям	и	традициям,	представляющим	национальные	и	общечеловеческие	ценности.

Ключевые слова:	студенты,	духовность,	нравственность,	компетентность,	метод,	форма,	средство,	джадидская	
педагогика.

KIRISH
Bugungi	globallashuv	sharoitida	turli	tahdid	va	xavfxatarlar	mavjudligi	sir	emas.	Ayniqsa,	ma’naviymafku

raviy	sohalarda	olib	borilayotgan	kurashlar	borgan	sari	chuqurlashib,	ularning	jamiyat	hayotiga	ta’siri	tobora	ortib	
bormoqda.	Shu	bois,	ma’naviyat	masalasi	bugungi	kunning	dolzarb	va	muhim	mavzularidan	biriga	aylangan.	
Ma’naviyat	insonni	barkamollik	sari	yetaklovchi	qudratli	kuch	bo‘lib,	u	har	bir	fuqaroning	ichki	dunyosini	boyitadi,	
jamiyatda	ijtimoiy	barqarorlik	va	milliy	birlikni	mustahkamlashda	muhim	o‘rin	egallaydi.	Biroq	bu	kuchli	vosita	
yovuz	maqsadlarga	yo‘naltirilsa,	bunday	vaziyatda	u	nafaqat	alohida	shaxs,	balki	butun	jamiyat,	millat	va	davlat	
xavfsizligiga	jiddiy	tahdid	tug‘dirishi	mumkin.	Ayniqsa,	yosh	avlod	ongiga	salbiy	g‘oya	va	mafkuralarning	sing
dirilishi	ularning	kelajagiga	putur	yetkazadi.	Shu	sababli	biz	ma’naviyatimizni	har	qanday	zararli	g‘oyalar	va	
maqsadlardan	himoya	qilishimiz,	ongimizda	ma’naviy	bo‘shliq	paydo	bo‘lishiga	yo‘l	qo‘ymasligimiz	lozim.	Zero,	
ma’naviy	bo‘shliq	–	bu	yovuz	niyatlar	o‘z	ildizini	qadashga	urinadigan	eng	zaif	nuqtadir.

Zamonamizning	eng	kuchli	kurash	maydonlaridan	biri	aynan	ma’naviymafkuraviy	soha	bo‘lib	qolmoqda.	
Bu	 kurashda	muvaffaqiyat	 qozonish	 uchun	 xalqning	 hushyorligi,	 ogohligi	 va	 yuksak	ma’naviy	 tayyorgarligi	
zarur	omildir.	Oila,	ta’lim	muassasalari	va	keng	jamoatchilik	bu	borada	faol	 ishtirok	etishi,	har	bir	fuqaroning	
ma’naviy	 immunitetini	shakllantirishga	xizmat	qilishi	kerak.	Bu	borada	butun	 jahonda	ajdodlar	merosi	 ta’lim	
tarbiya	 tizimining	ajralmas	qismi	sifatida	namoyon	bo‘lgan.	Bugungi	 kunda	oliy	 ta’lim	muassasalarida	 ta’lim	
sifatini	 oshirish	 va	bo‘lajak	o‘qituvchilarni	 sog‘lom	ma’naviyaxloqiy	 ruhda	 tarbiyalashda	ajdodlar	merosidan	
keng	foydalanish	muhim	ahamiyat	kasb	etmoqda.	Bu	borada	elektron	ta’lim	muhitining	yaratilganligi	taraqqiyot
ning	asosiy	omili	bo‘lib	xizmat	qilmoqda.	Shu	bois,	talabalar	ma’naviyaxloqiy	dunyoqarashini	rivojlantirishning	
strategik	 va	 taktik	maqsadlarini	 belgilash,	 asl	 qadriyatlar	 asosida	 shaxs	ma’naviyati	 hamda	dunyoqarashini	
shakllantirish	ijtimoiypedagogik	jihatdan	dolzarb	vazifaga	aylangan.

Muhtaram	Prezidentimizning	2021yil	26martdagi	PQ–5040sonli	“Ma’naviyma’rifiy	ishlar	tizimini	tubdan	
takomillashtirish	choratadbirlari	toʻgʻrisida”gi	qarori1	va	Respublika	Ma’naviyat	va	ma’rifat	kengashi	yig‘ilishida	
bildirgan:	

“Ma’rifatparvar	ajdodlarimizning	merosi	bugun	biz	qurayotgan	huquqiy	demokratik	davlat	va	fuqarolik	jami
yati	uchun	poydevor	bo‘lib	xizmat	qilishi	tabiiy.	Bu	kimgadir	yoqadimi	yoki	yoqmaydimi,	xalqimiz	jadid	bobolari
	miz	ko‘rsatib	bergan	yo‘ldan	og‘ishmay	borishi	kerak.	Chunki	ularning	g‘oya	va	dasturlari	Yangi	O‘zbekistonni	
barpo	etish	strategiyasi	bilan	har	tomonlama	uyg‘un	va	hamohangdir”2	–	degan	nutqlari	ham	fikrimizning	yaqqol	
dalilidir.

Chunki	 u	 millatni,	 xalqni,	 demakki,	 insonlarni	 yuksak	 fazilatlar,	 kamolotga	 yo‘llovchi	 axloqiy	 mezonlar	
asosida	yashashga,	xudbinlik	va	g‘aflat	asiriga	aylanmay,	har	doim	yaxshilik	yo‘lida	bedor	bo‘lishga,	bu	olamni	
obod	qilishga,	go‘zallikka	burkashga	chorlagan.

“Xalqimizning	erkin	va	farovon,	qudratli	Yangi	O‘zbekistonni	barpo	etish	bo‘yicha	xohishirodasini	ro‘yobga	
chiqarish,	har	bir	fuqaroga	o‘z	salohiyatini	rivojlantirish	uchun	barcha	imkoniyatlarni	yaratish,	sog‘lom,	bilimli	va	
ma’naviy	barkamol	avlodni	tarbiyalash,	global	ishlab	chiqarishning	muhim	bo‘g‘iniga	aylangan	kuchli	iqtisodi
yotni	shakllantirish,	adolat,	qonun	ustuvorligi,	xavfsizlik	va	barqarorlikni	kafolatli	ta’minlash”,3	–	muhim	ahamiyat	
kasb	etadi.

Jadidlar	 o‘z	 asarlarida	 xalqni	 uyg‘otishga,	 adabiyot	 va	 san’at	 orqali	 yangi	 zamon	 ruhini	 targ‘ib	 qilishga	
harakat	 qilganlar.	 Jumladan,	Mahmudxo‘ja	 Behbudiyning	 “Padarkush”	 dramasi,	Abdulla	Avloniyning	 “Turkiy	
guliston	 yoxud	 axloq”,	 Munavvarqori	 Abdurashidxonovning	 pedagogik	 qarashlari	 bugungi	 o‘quvchiyoshlar	
uchun	katta	tarbiyaviy	manba	bo‘la	oladi.	Bu	asarlarning	har	birida	 insoniylik,	halollik,	mehnatsevarlik,	milliy	
g‘urur	kabi	umumbashariy	va	milliy	qadriyatlar	mujassam.

Bugungi	kunda	oliy	 ta’lim	muassasalarida	talabalarga	ana	shu	qadriyatlarni	yetkazish,	ularni	anglashga	
undash,	fikrlash	doirasini	kengaytirish	muhim	metodik	vazifa	sifatida	qaralmoqda.	Biroq	bu	jarayon	bir	qator	
pedagogik	 muammolar	 bilan	 yuzmayuz	 kelmoqda.	 Jumladan,	 jadid	 asarlarining	 ba’zida	 arxaik	 tilda	 yozil
gani,	zamonaviy	o‘quvchilar	uchun	begona	tuyulishi,	ulardagi	ma’naviy	mazmunni	anglashda	qiynalish	hollari,	
o‘quv	dasturlarida	jadid	adabiyotiga	yetarli	e’tibor	berilmasligi	yoki	unga	yondashuvning	zamonaviy	pedagogik	
metodlardan	yiroqligi	bu	boradagi	asosiy	muammolar	sirasiga	kiradi.	Shuningdek,	hozirgi	talabaning	ma’naviy	
ehtiyojlari,	axborot	oqimlari	 ichida	yo‘naltirilmagan	holda	qolishi,	 tarixiy	merosga	yuzaki	qarashi	kabi	omillar	
ham	ularni	jadid	asarlaridagi	chuqur	ma’naviy	qatlamlarni	anglashdan	chetlatadi.

Shu	sababli	bu	borada	samarali	metodik	yondashuvlar,	motivatsion	usullar,	interaktiv	va	integratsiyalashgan	
dars	ishlanmalari	orqali	yangi	yondashuvlarni	ishlab	chiqish	zarurati	mavjud4.	

Buyuk	alloma	va	muhaddis	Imom	G‘azzoliy	“Ta’limul	mutaallim”	(“Ilm	olish	sirlari”)	kitobida	talabalarning	
ma’naviyaxloqiy	sifatlari	borasida	quyidagi	fikrlarni	bildiradi:

“Xususan,	odob	ahli	ilmlar,	xususan,	tolibi	ilmlar	kamtarin,	kamsuqum	bo‘lishlari	kerak.	Tavozu’likni	o‘zlariga	
kasb	qilsinlar.	U	esa	mutakabbirlik	bilan	xorlikning	o‘rtasidir.	Iffatli	bo‘lmoq	yuksak	insoniy	fazilatlardan	sanaladi.	
Iffat	–	poklik,	gunoh	va	ma’siyatdan	forig‘lik,	har	jihatdan	pokizalik	demakdir.”5

MAVZUGA OID ADABIYOTLAR SHARHI
Ta’limtarbiyaviy	 jarayonda	 jadidlar	 hayoti	 va	 ijodi	 qoldirgan	merosini	 qo‘llash	 nazariyasi	 va	 amaliyotini	

joriy	etish	muammolarini	o‘rganishga	bag‘ishlangan	tadqiqotlar	mamlakatimizda	Begali	Qosimov	va	Dolimov	
Ulug‘bek	tomonidan	olib	borilgan.

1	 https://lex.uz/docs/5344692
2	 https://daryo.uz/2023/12/22/shavkatmirziyoyevjadidlargoyasiyangiozbekistonstrategiyasibilanhartomonlamauygunvahamo

hang
3	 O‘zbekiston	Respublikasi	Prezidentining	“O‘zbekiston	–	2030”	strategiyasi	to‘g‘risidagi	PF158sonli	Farmoni,	11.09.2023	yil
4	 Qarshiyeva	,	 I.	 .	 (2025).	Talabalarga	 jadidchilar	asarlaridagi	ma’rifiy	qadriyatlarni	o‘rgatishdagi	pedagogik	muammolar.	 //	Наука	и	

инновация,	3(15),	60–63.	извлечено	от	https://inlibrary.uz/index.php/scin/article/view/88205
5	 Ilm	olish	sirlari.	Imom	Zarnujiy	Movaraunnahr	Toshkent2004

Jadidchilar	uchun	adabiyot	–	“oinayi	millat”,	ya’ni	u	faqat	yurak	zamzamasi	emas,	tafakkur	 jilosi	bo‘lishi	
lozim.	U	faqat	hislarga	emas,	balki	ong	va	sezim	taraqqiyotiga	ta’sir	ko‘rsatmog‘i	kerak.	Buning	uchun	adabiyot	
va	ijod	ahli	xalq	dardi,	orzuumidlari	bilan	yashashi	lozim.	Ma’rifatchi	bobolarimizning	bu	o‘gitlari	bugun	ham	
dolzarb	 ahamiyat	 kasb	 etmoqda.	 Mustaqillikdan	 keyingi	 adabiyotimizda	 boshlangan	 yangilanish	 jarayoni	
zamonga	hamohang	bo‘lish	bilan	birga,	xalq	taqdiri	bilan	hamnafas	bo‘lishi	lozim.	G‘arbning	mashhur	asarla
rini	ko‘rko‘rona,	rangsiz	va	jonsiz	takrorlash	emas,	balki	bobolarimiz	ta’kidlaganidek,	o‘zligimizdan	uzilmagan	
holda,	muvozanat	tamoyiliga	asoslangan,	o‘rganishga	arzigulik	tajribalarni	tanlab	olish	zarur6.

Mamlakatimizda	 yosh	 avlodni	 ma’naviyaxloqiy,	 intellektual	 va	 jismoniy	 jihatdan	 kamol	 toptirish,	 ularni	
milliy	tarixiy	meros,	umuminsoniy	va	milliy	qadriyatlarga	hurmat	ruhida	tarbiyalash	borasida	tizimli	ishlar	amalga	
oshirilmoqda.	 Ayniqsa,	 xulq	 va	 odobaxloqni	 shakllantirishda	 kasbiy	 malaka,	 ijtimoiypedagogik	 bilimlarni	
rivojlantirish	dolzarb	ahamiyat	kasb	etadi.	Bu	borada	buyuk	jadidlarimiz	tomonidan	yozilgan	ko‘plab	kitoblar,	
qo‘llanmalar,	maqolalar	va	she’rlar	hozirgi	kunda	bebaho	manba	bo‘lib	xizmat	qilmoqda.

Jadid	allomalaridan	Abdulla	Avloniy	zamonasi	uchun	hodisa	bo‘lgan	“Birinchi	muallim”,	“Ikkinchi	muallim”	
(1912),	 “Tarix”,	 “Turkiy	guliston	va	axloq”	 (1913)	kabi	darsliklarni	yozgan.	1895yillardan	boshlab	 ijod	qilgan	
Avloniy	“Qobil”,	“Shuhrat”,	“Hijron”,	“Avloniy”,	“Surayyo”,	“Abulfayz”,	“Indamas”	taxalluslari	bilan	she’r,	hikoya,	
felyeton	va	kichik	hajmli	dramatik	asarlar	(1900–1917)	yaratdi.	Shoir	o‘z	asarlarida	qoloqlik,	jaholat	va	bilimsiz
likni	qoralab,	kishilarni	 ilmga,	ma’rifatga	chaqirdi.	1917yilgacha	Toshkentda	“Shuhrat”	va	“Osiyo”	kabi	gaze
talarni	tashkil	etgan.

Uning	“Advokatlik	osonmi?”,	“Ikki	muhabbat”,	“To‘y”,	“S’ezd”,	“Laylo	va	Majnun”,	“O‘liklar”	kabi	dramatik	
asarlarida	 jaholat,	 bid’at	 va	 bilimsizlikning	 fojeali	 oqibatlari,	 nosog‘lom	 urfodatlar	 fosh	 etiladi.	 Shoir	 yuzlab	
didak		tik	she’rlar	yozgan	bo‘lib,	ularda	xalq	didaktikasi	bilan	yangi	zamon	pedagogikasi	uyg‘unlashgan.	Masalan,	
“O‘z	mamlakatimizda”	she’rida	bola	tarbiyasiga	pulni	ayamagan,	lekin	maishat	uchun	isrof	qilgan	kishilar	tanqid	
qilinadi.

Jadid	 pedagoglari	 o‘z	 darsliklarini	 yangicha	 yondashuv	 asosida	 yaratganlar	 va	 ularni	 amaliyotga	 joriy	
etganlar.	Mahmudxo‘ja	Behbudiy	 “usuli	 jadid”	maktablari	 uchun	 “Muxtasari	 tarixi	 islom”,	 “Madxali	 jo‘g‘rofiya	
umroniy”,	“Muxtasari	jo‘g‘rofi	rusiy”,	“Amaliyoti	islom”	kabi	darsliklarni	yozgan.

Fitratning	 “O‘quv”,	 “Ona	 tili”,	 “Imlo	masalalari”,	 “O‘zbek	 tilining	 sarfi”,	 “O‘zbek	 tilining	 nahvi”,	 “Adabiyot	
qoidalari”	kabi	darsliklari,	Saidrasul	Saidazizovning	“Ustodi	avval”,	Munavvarqori	Abdurashidxonovning	“Adibi	
avval”,	“Adibi	soniy”,	Ali	Asqar	ibn	Bayramali	Kalininning	“Ta’limus	soniy”	kabi	asarlari	jadid	maktablarida	darslik	
sifatida	foydalanilgan.

Munavvarqori	Abdurashidxonov	ko‘rgazmali	vositalardan,	Behbudiy	va	Fitrat	og‘zaki	va	yozma	nutqni	rivoj
lantirish	usullaridan,	Avloniy	esa	ifodali	o‘qish	texnikasi	va	texnik	vositalardan	dars	jarayonida	foydalangan.

Abdulla	Avloniy	didaktik	 faoliyatida	 ta’lim	va	 tarbiya	birligi	asosiy	 tamoyil	 sifatida	ko‘rilgan.	U	oila	 tarbi
yasining	o‘rnini	beqiyos	deb	hisoblagan	va	bu	boradagi	fikrlarini	hayotiy	misollar	bilan	yoritgan.	“Usuli	 jadid”	
maktablari	 uchun	 u	 “Adabiyot	 yoxud	 milliy	 she’rlar”	 (to‘rt	 qism),	 “Birinchi	 muallim”,	 “Turkiy	 guliston	 yoxud	
axloq”,	“Ikkinchi	muallim”,	“Maktab	gulistoni”	kabi	muhim	asarlarni	yaratgan.	Bu	darsliklar	yoshlarning	milliy	va	
ma’naviyaxloqiy	kompetentligini	rivojlantirish,	ularni	ruhan	yetuk,	erkin	fikrlaydigan,	o‘zligini	anglagan	insonlar	
sifatida	tarbiyalashga	qaratilgan.

Bugungi	tez	sur’atlar	bilan	rivojlanayotgan	davrda	mavjud	tahdidlarni	bartaraf	etish	va	yoshlar	ma’naviyatini	
mustahkamlashda	ajdodlar	merosidan	keng	foydalanish	zarur.	Shu	maqsadda	raqobatbardosh	kadrlar	tayyor
lash,	yoshlarning	ma’naviy	kompetentligini	rivojlantirishda	amaliy	pedagogik	tizimlar,	texnologik	yondashuvlar	
va	jadid	adabiyotining	durdona	asarlari	bilan	uyg‘unlashtirilgan	interfaol	dasturlarni	ta’lim	jarayoniga	joriy	etish	
zarur.

Bugungi	kunda	jahon	oliy	ta’lim	tizimida	ham	yoshlarni	kasbiy	ijtimoiylashtirish,	ma’naviyaxloqiy	kompe
tentligini	 rivojlantirish,	 ijtimoiy	 faolligi	 va	 tashabbuskorligini	 tarbiyalash	 metodikasi	 takomillashtirilmoqda.	
AQSH,	Rossiya,	Germaniya,	Fransiya,	Xitoy,	Koreya	kabi	rivojlangan	mamlakatlarda	talabalar	tafakkurini	o‘sti
rish,	qobiliyatlarini	erta	aniqlash,	ularni	ma’naviyaxloqan	yetuk	qilib	 tarbiyalashda	modulli	o‘qitish,	 “blended	
learning”	(aralash	o‘qitish),	mahorat	darslari	va	vebinarlar	keng	qo‘llanilmoqda.

Respublikamizda	 jadid	ma’rifatparvarlari	 tomonidan	 tarbiya	 jarayonining	 turli	 jihatlari	chuqur	o‘rganilgan	
bo‘lib,	bu	tadqiqotlar	asosida	ta’limtarbiya	jarayoniga	amaliy	tavsiyalar	ishlab	chiqilgan.	Ushbu	tadqiqotlarning	
ayrimlari	 keng	 qamrovli	 ma’naviyaxloqiy	 tarbiyani	 yoritishga	 qaratilgan	 bo‘lsa,	 boshqalari	 o‘quv	 kurslarida	
yangi	pedagogik	usullarni	joriy	etish,	ta’lim	muassasalarida	tarbiyaviy	ishlar	tizimini	takomillashtirish	masalala
rini	qamrab	olganligi	bilan	ahamiyatlidir.

6	 Begali	Qosimov.	O‘zbek	milliy	uyg‘onish	adabiyoti	&	Xurshid	Davron.	Adabiyot	–	oinayi	millatdur.

TADQIQOT METODOLOGIYASI
Talabalarda	ma’naviy	kompetentligini	rivojlantirish	jarayonida	jadid	resurslaridan	foydalanish,	shuningdek,	

axborot	 tizimlarini	 rivojlantirish	 va	 takomillashtirishning	 zamonaviy	 tamoyillarini	 hisobga	 olgan	 holda	 milliy	
o‘qitish	tizimini	yaratish	zarurati	ta’lim	metodlarini	amaliyotga	tatbiq	etishni	taqozo	etmoqda.

Talabayoshlar	 ma’naviy	 madaniyatini	 shakllantirishga	 doir	 turli	 shakl	 va	 metodlar	 tizimi	 bu	 boradagi	
metodik	taraqqiyotda	muhim	o‘rin	tutadi.	Bunga	quyidagilar	kiradi:	konferensiya	darslari,	seminar	mashg‘ulot
lari,	munozara	darslari,	amaliy	darslar,	o‘yin	shaklidagi	darslar,	sayohat	darslari,	rolli	darslar,	tarbiyaviy	tadbirlar,	
ekskursiyalar,	davra	suhbatlari,	kichik	guruhlarda	ishlash.

Shuningdek,	ma’naviy	madaniyatni	shakllantirishda	quyidagi	metodlar	samarali	hisoblanadi:	muammoli	
munozarali	 vaziyatlar	 yaratish,	 qiyosiyizohli	 tahlil,	 badiiyma’rifiy	 asarlar	 ustida	 ishlash,	 ijodiy	 topshiriqlar	
bajarish,	 tushunchali	 tahlil,	 mantiqiy	 tahlil,	 timsollar	 asosida	 tahlil,	 ma’naviyaxloqiy	 qadriyatlarni	 sharhlab	
o‘rganish,	mustaqil	ishlarga	yo‘naltirish	va	hokazo.

Yoshlarda	ma’naviyaxloqiy	kompetentligini	rivojlantirish	bosqichmabosqich	amalga	oshirilishi	maqsadga	
muvofiqdir.	Bu	 jarayonda,	avvalo,	ma’naviyaxloqiy	 tarbiyaning	maqsad	va	vazifalarini	aniq	belgilash,	 ta’lim	
tarbiya	mazmunini	to‘g‘ri	shakllantirish	hamda	natijaga	erishish	uchun	tizimli	yondashuvni	yo‘lga	qo‘yish	zarur.

Jadid	 adabiyoti	 vositasida	 talabalarning	 ma’naviy	 kompetentligini	 rivojlantirishdan	 ko‘zlangan	 asosiy	
maqsad	–	ularning	dunyoqarashini	boyitish,	ijtimoiy	mas’uliyatini	oshirish,	milliy	g‘urur	va	ruhiy	barkamolligini	
shakllantirishga	xizmat	qiluvchi	samarali	pedagogik	yo‘llarni	aniqlashdan	iboratdir.

TAHLIL VA NATIJALAR
Tadqiqot	 davomida	 aniqlanishicha,	 jadid	 adabiyotining	 ilmiy	 salohiyati	 talabalar	 dunyoqarashini	 boyi

tishda	va	ularni	milliy	qadriyatlar	ruhida	tarbiyalashda	muhim	vosita	sifatida	xizmat	qiladi.	Jadid	allomalarining	
asarlarida	ilgari	surilgan	ijtimoiy	adolat,	halollik,	vatanparvarlik,	bilimga	intilish,	tafakkur	erkinligi	kabi	fazilatlar	
yoshlarni	ma’naviy	yetuklik	sari	yo‘naltirishga	xizmat	qiladi.

Bu	orqali	talabalarda	ma’naviy	kompetentligini	bosqichmabosqich	rivojlantirish	imkoniyati	yuzaga	kelgan
ligi	kuzatildi.	Xususan,	jadidlar	faoliyati	va	asarlari	orqali	talabalar	orasida	tarixiy	xotira,	milliy	g‘urur	va	milliy	
o‘zlikni	 anglash	 tuyg‘ulari	 kuchaygani,	 ularning	 yangi	 davr	 yosh	avlodini	 tarbiyalashga	daxldorlik	 hissi	 bilan	
yondasha	boshlagani	aniqlangan.

Tadqiqotning	 yakuniy	 bosqichida	 bo‘lajak	 o‘qituvchilarda	 jadid	 adabiyotining	 pedagogik	 va	 axloqiy	
yondashuvlarini	o‘zlashtirish	orqali	motivatsion,	qadriyatga	yo‘naltirilgan	va	reflektiv	kompetensiya	elementlari	
shakllangani	kuzatildi.

XULOSA VA TAKLIFLAR
Talabalarning	ma’naviy	kompetentligini	jadid	adabiyoti	vositasida	rivojlantirish	jarayonida	mazmun,	shakl,	

metod	va	vositalarni	izchil	takomillashtirish	muhim	ahamiyat	kasb	etadi.	Ayniqsa,	yosh	avlodda	ijtimoiy	muno
sabatlarga	kirishishda	zarur	bo‘lgan	ma’naviy	ong,	axloqiy	kategoriyalar,	ijtimoiy	normalar	va	qadriyatlar	tizimi	
to‘g‘risida	chuqur	bilim	hosil	qilish,	ularni	amaliy	faoliyatda	samarali	qo‘llash	ko‘nikmalarini	rivojlantirish	muhim	
o‘rin	tutadi.

Bu	 borada,	 eng	 avvalo,	millatimizning	 boy	 tarixi	 va	 chuqur	 ildizlarga	 ega	ma’naviyati,	 ajdodlarimizning	
ma’rifiy	merosiga	asoslanish	zarurdir.	Aynan	shu	yondashuv	talabalarning	ongida	ijtimoiy	mas’uliyatni	shakllan
tirish,	o‘zligini	anglash,	milliy	g‘urur	va	intellektual	salohiyatni	kuchaytirishda	ishonchli	vosita	bo‘lib	xizmat	qiladi.

Foydalanilgan adabiyotlar ro‘yxati:
1.	 Mirziyoyev	Sh.	M.	Milliy	taraqqiyot	yo‘limizni	qat’iyat	bilan	davom	ettirib,	yangi	bosqichga	ko‘taramiz	(1jild).	–	Tosh

kent:	O‘zbekiston,	2017.	–	592	b.
2.	 Mirziyoyev	Sh.	M.	Qonun	ustuvorligi	va	inson	manfaatlarini	ta’minlash	yurt	taraqqiyoti	va	xalq	farovonligining	garovi.	–	

Toshkent:	O‘zbekiston,	2017.	–	48	b.
3.	 Mirziyoyev	Sh.	M.	Erkin	va	farovon,	demokratik	O‘zbekiston	davlatini	birgalikda	barpo	etamiz.	–	Toshkent:	O‘zbekiston,	

2016.	–	56	b.
4.	 Mirziyoyev	Sh.	M.	Buyuk	kelajagimizni	mard	va	oliyjanob	xalqimiz	bilan	birga	quramiz.	–	Toshkent:	O‘zbekiston,	2017.	

–	488	b.
5.	 O‘zbekiston	Respublikasi	Prezidentining	2018yil	14avgustdagi	“Yoshlarni	ma’naviyaxloqiy	va	jismoniy	barkamol	etib	

tarbiyalash,	ularga	ta’limtarbiya	berish	tizimini	sifat	 jihatidan	yangi	bosqichga	ko‘tarish	choratadbirlari	 to‘g‘risida”gi	
PQ–3907son	qarori	//	https://lex.uz/docs/3864155

6.	 Ilm	olish	sirlari	/	Imom	Zarnujiy.	–	Movarounnahr:	Toshkent,	2004.
7.	 Azarov	Yu.	P.	Tarbiyaviy	ishlar	metodikasi.	–	Toshkent:	O‘qituvchi,	1991.	–	67	b.
8.	 Azimova	N.	E.	Bo‘lajak	kasb	ta’limi	o‘qituvchisini	ma’naviyaxloqiy	tarbiyalash	texnologiyasi	(Pedagogik	yo‘nalishdagi	

fanlarni	o‘qitish	misolida):	Ped.	fan.	fals.	dokt.	(PhD)	dissertatsiyasi.	–	Toshkent,	2012.	–	178	b.
9.	 Ismoilova	Z.	Q.	Ma’naviyaxloqiy	tarbiyaning	nazariy	va	eksperimentalmetodik	asoslari	(Milliy	istiqlol	g‘oyasi:	asosiy	

tushuncha	va	tamoyillar):	Ped.	fan.	dokt.	dis.	avtoref.	–	Toshkent:	O‘zPFITI,	2006.	–	46	b.
10.	 Quronov	M.	Milliy	tarbiya.	–	Toshkent:	Ma’naviyat,	2007.	–	240	b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

